
“Keyfiyyətə kənar nəzarət zamanı auditor təşkilatları və sərbəst auditorların  

yol verdikləri nöqsan və çatışmazlıqların təsnifatı barədə 

 

Azərbaycan Respublikası Auditorlar Palatasının 2026-cı il üzrə iş planının 1.1.5-ci 

“Keyfiyyətə kənar nəzarət zamanı auditor təşkilatları və sərbəst auditorların yol verdikləri 

nöqsan və çatışmazlıqların təsnifatının hazırlanması” bəndinin icrası məqsədilə Auditin 

transformasiyası və operativ tənzimləmə idarəsi (Q.Əhmədov, B.Orucov) tərəfindən 

hazırlanmış “Keyfiyyətə kənar nəzarət zamanı auditor təşkilatları və sərbəst auditorların yol 

verdikləri nöqsan və çatışmazlıqlar barədə Təsnifat”ın layihəsini müzakirə edərək    

Auditorlar Palatasının Şurası 
 

                                      QƏRARA ALIR: 

 

1. Keyfiyyətə kənar nəzarət zamanı auditor təşkilatları və sərbəst auditorların yol 

verdikləri nöqsan və çatışmazlıqlar barədə Təsnifat bəyənilsin (əlavə olunur). 

2. Haqsız rəqabətə qarşı mübarizə, keyfiyyətə kənar nəzarət və beynəlxalq əlaqələr 

idarəsinə (R.Cəfərli) tapşırılsın ki:  

2.1. Keyfiyyətə kənar nəzarət tədbirləri zamanı auditor təşkilatları və sərbəst 

auditorların fəaliyyətində aşkar edilmiş nöqsan və çatışmazlıqların Təsnifata uyğun olaraq 

qruplaşdırılması və qiymətləndirilməsi təmin edilsin;  

2.2. keyfiyyətə kənar nəzarət tədbirləri zamanı tətbiq edilən Təsnifatın təcrübədə 

istifadəsi ümumiləşdirilsin, zərurət yarandıqda Təsnifata əlavə və dəyişikliklərin edilməsi 

barədə təkliflər hazırlayıb Auditorlar Palatasının Şurasına təqdim edilsin. 

3.  Auditin təşkili və hesabatlılıq idarəsinə (V.Cavadov) tapşırılsın ki,  “Auditorun şəxsi 

kabineti” sistemində aparılan gündəlik təhlillər zamanı eyni hesabat dövrü üzrə müxtəlif 

auditor təşkilatları və sərbəst auditorlar tərəfindən iki və ya daha çox auditor rəyi verilməsi 

halı aşkar edildikdə, bu barədə Haqsız rəqabətə qarşı mübarizə, keyfiyyətə kənar nəzarət 

və beynəlxalq əlaqələr idarəsinə (R. Cəfərli) məlumat verilməsi və müvafiq tədbirlərin 

görülməsi məqsədilə Palata rəhbərliyinə təkliflərin təqdim olunması təmin edilsin. 

4. Xüsusi Auditlər, Cinayət yolu ilə əldə edilmiş əmlakın leqallaşdırılmasına və 

terrorçuluğun maliyyələşdirilməsinə qarşı mübarizə, Daxili Nəzarət və Forenzik Təhlillər 

idarəsinə (Ə.Aslanov, Z.Almazov) tapşırılsın ki, “Keyfiyyətə kənar nəzarət zamanı auditor 

təşkilatları və sərbəst auditorların yol verdikləri nöqsan və çatışmazlıqlar barədə Təsnifat”ın 

auditor təşkilatlarına və sərbəst auditorlara göndərilməsi təmin edilsin. 

5.  Bu qərarın və Təsnifatın mətnləri Auditorlar Palatasının internet səhifəsində 

yerləşdirilsin. 

          
 

                  Şuranın sədri                                            Vahid Novruzov 


